
SECCIÓN DE MOBILIDADE URBANA E SANCIÓNS
IVL
Refª: SAN FROILAN 2026
Asunto: RESOLUCIÓN

MOBILIDADE URBANA E SANCIÓNS
DECRETO

ANTONIO  AMEIJIDE  OSORIO,  Tenente  de  Alcaldesa  delegado  da  Área  de 
Mobilidade e Obras.

Con motivo das festas patronais de San Froilan 2026, e tendo en conta as 
actividades  programadas  polo  Concello  e  coa  fin  de  facilitar  a  mobilidade  dos 
veciños, cómpre o reforzo dalgunhas das liñas de autobús así como ampliación dos 
seus horarios. 

No uso das atribucións  conferidas ó Alcalde no artigo 124 da Lei 7/1985 de 
2 de abril reguladora das bases de réxime local e segundo a redacción dada pola 
Lei  57/2003  de  16  de  decembro  de  modernización  da  administración  local  e 
normativa específica de aplicación, e por delegación conferida por decreto número 
4003/2026 no Tenente de Alcalde Delegado da Área de Mobilidade e Obras.

RESOLVO:

PRIMEIRO:  Que  pola  empresa  concesionaria  MONBUS  URBANOS,  S.A.  se 
proceda ó reforzo do servizo de transporte urbano os días 3, 4, 5, 9, 10,11 e 12 de 
outubro de 2026, conforme ó seguinte:

*Liña1.2 . CAMPUS USC-O CEAO-HULA.
Dende  as  22:37  horas  prolongará  o  seu  percorrido  ata  as  03:07  (Sindicatos), 
suprimíndose o percorrido ó HULA e dende Avenida Benigno Rivera proseguerá por 
Avenida Infanta Elena,  Avenida Paulo Favio Máximo seguindo o seu percorrido 
habitual. 

Suprímese a parada de Praza de Bretaña e habilitase unha en rúa Celso 
Emilio Ferreiro esquina Avenida de Ramón Ferreiro. 
*Liña 1.4 CAMPUS USC-O CEAO-HULA
Dende as 22:42 horas (Obras Públicas) prolongará o seu percorrido ata as 03:12 
horas (Obras Públicas) suprimíndose o percorrido polo CEAO e dando a volta en 
Avenida Infanta Elena (rotonda Termas) seguindo co seu percorrido habitual.

Suprímese a parada de Praza de Bretaña e habilítase unha en rúa Celso 
Emilio Ferrreiro esquina Avenida de Ramón Ferreiro. 
O percorrido finalizará en As Termas.
*Liña  9/12  CASCO  HISTÓRICO  (Bolaño  Rivadeneira)-  ABELLA/CASCO 
HISTÓRICO (BOLAÑO RIVADENEIRA)- POLÍGONO DE AS GÁNDARAS.
Dende as 22:15 horas prolongará o seu percorrido ata as 03:15 horas (rúa Bolaño 
Rivadeneira).
*Liña  10/13  RONDA  MURALLA  (SINDICATOS)  -  AS  GÁNDARAS/  RAMÓN 
FERREIRO-CEMITERIO
Dende as 22:30 horas (As Gándaras) prolongará o seu percorrido ata as 03:00 
horas (Cemiterio). 

Esta liña modificará a súa parada de Avenida de Ramón Ferreiro (fronte ó Instituto 
Femenino) que pasará a ubicarse  provisionalmente en Avenida Ramón Ferreiro, 
14. 

Os días 5 e 12 de outubro o remate do servizo terá lugar ás 1:00 do día 
seguinte.

SEGUNDO: Con motivo dos cortes de tráfico que se producirán nas datas das 
festas, as liñas que se vexan afectadas realizarán o seguinte itinetario:

- Corte dende Ronda da Muralla (Porta de Santiago): O desvío realizarase 
por rúa Santiago, Ronda República Argentina seguindo por rúa Pintor Corredoira ou 
Avenida de Magoi dependendo da liña afectada.

- Corte dende Avenida de Ramón Ferreiro (Gadis) : o desvío realizarase por 
rúa  Celso  Emilio  Ferreiro  seguindo  co  percorrido  habitual  dependendo  da  liña 
afectada.

* Paradas provisionais: - Avenida de Ramón Ferreiro, 14 (esquina com rúa 
Pintor Corredoira)

    - Rúa Celso Emilio Ferreiro (esquina com Avenida 
de Ramón Ferreiro)

    - Rúa República Argentina, esquina rúa Santiago.
TERCEIRO: Conforme  ó  establecido  no  contrato  de  concesión  a  distancia 
percorrida  se  imputará  ó  paquete  anual  de  7.000  de  kilómetros  ofertado  pola 
mercantil sen custo algún para o Concello facéndose constar documentalmente os 
kilómetros efectivos realizados.
CUARTO: Déase  traslado  da  presente  resolución  á  empresa  concesionaria  do 
transporte urbano.
QUINTO: Notifíqueselles a presente resolución ás partes interesadas coa indicación 
de que esta pon fin á vía administrativa e que contra ela poden interpoñer recurso 
contencioso-administrativo nun prazo de DOUS MESES, contados a partir do día 
seguinte ó da notificación do presente acto, o cal pon fín á vía administrativa (artigo 
46 da Lei 29/1998, do 13 de xullo), ante o Xulgado do Contencioso-Administrativo 
(artigo 8 da Lei 29/1998, do 13 de xullo), de Lugo, ou, a elección do demandante, 
ante aquel na circunscripción no cal teña o demandante o seu domicilio, cando o 
recurso teño por obxecto actos en materia de persoal,  propiedades especiais e 
sancións (artigo 14 da Lei que se cita).

No obstante o anterior, e con carácter previo, contra a presente resolución 
poderá interpoñer recurso potestativo de reposición previsto no artigo 123 da lei 
39/2015 de Procedemento Administrativo Común das Administracións Públicas ante 
a Alcaldía e no prazo de UN MES contado dende o día seguinte ó da notificación do 
presente  acto.  De  optarse  por  este  recurso  non  poderá  interpoñerse  recurso 
contencioso-administrativo ata que non sexa resolto expresamente ou se produza a 
desestimación do dito recurso de reposición, por silencio administrativo, o cal se 
producirá polo transcurso do prazo de un mes dende a data da sua interposición.

Todo  isto  sen  prexuizo  de  que  poida  vostede  interpoñer  calquera  outro 
recurso ou reclamación que estime conveniente ó seu dereito.

Así  mesmo,  déase  traslado  ás  dependencias  e  ós  servicios  municipais 
afectados.

Cúmprase.

